
Nappaatit peruluutaasut ilaat pillugit matussusiineq 

 
Sillimmaserneqarnermut piumasaqaatit 1. januaari 2020 atuutilerput tamatuma 

siornatigut piumasaqaatit 1. januaari 2017-imeersut taarserlugit 
 
§ 1. Sillimmasiinermi atuupput matuma kinguliani piumasaqaatit taakkununnga ilanngullugit FG-p gruppelivi-
mi isumaqatigiissutai aamma sillimmasiinermut piumasaqaatai. 
 
Sillimmasiinermi matussuserneqarput nappaatit/nappaatit suussusersineqartut § 7-imi taaneqartut A-X. 
 
Nappaat suussuserneqarpat sillimmasiinermut piumasaqaatini piumasaqaataasut malillugit sillimasiinerup 
aningaasartai tunniunneqarsinnaapput. 
 
Sillimmasiinermut piumasaqaatit atorneqassapput aamma sillimmasiinerup aningaasartai tunniunneqartussat 
tassaapput, ulloq taanna nappaatip suussusersineqarnerani atuuttuusut. 
 
§ 2. Peruluutaasumik nappaateqarnermi aningaasanik pissarsinissamut piumasaqaataavoq piffissami sillim-
maserneqarnerup iluani nappaatip suussusersisimaneqarnissaa. Piffissaq nappaatip suussusersineqarfia 
aalajangiisuuvoq, imaanngitsorlu sillimmaserneqartup nappaatip suussusersineqarneranik ilisimasaqalerne-
ra. Piffissaq sillimmaserneqarfiusoq gruppelivimik isumaqatigiissummi takuneqarsinnaavoq. 
 
Sillimasiinerup matussusiineranut ilaatinneqanngillat nappaatit peruluutaasut § 7-imiittut, tassa sil-
limmaserneqartup nappaatai suussusersineqarsimasut imaluunniit nakorsarneqarsimasut piffissaq 
sillimmaserneqarfiup atuutilernera sioqqullugu, taamaattorli takuuk § 7 A nappaassuarmut kræftimut 
tunngasoq.   
 
§ 3. Gruppelivimut isumaqatigiissummi aalajangersarneqarpoq peruluutaasumik nappaateqarnermi matussu-
siineq sillimmasiissutip aningaasartaasa perululluni nappaateqarnermi tunniunneqareerneranni, takuuk matu-
ma kinguliani a), imaluunniit perululluni nappaateqarnermi suli matussusiisoqassanersoq, matuma kinguliani 
b takuuk): 
 

a)Tunniussisoqareerpat § 7 naapertorlugu gruppemi ilaasortap perululluni nappaateqartillugu tunineqaq-
qinnissaminut pisinnaatitaaffia unissaaq. 

 
b) Tunniussisoqareerpat § 7 naapertorlugu sillimmasiissummi matussuserneqarunnaassapput nappaat 
suussusersineqareersimasoq imaluunniit nappaatit suussusersineqarsimasut, tassa taakku perululluni 
nappaateqarnermi sillimmasiissutip aningaasartaanik tunniussinermut tunngaviusimasut, taamaattorli ta-
kuuk § 7 A nappaassuarmut kræftimut tunngasoq. 

 
Matussusiissummik ataaseq sinnerlugu aningaasanik tunniussinermut piumasaqaataavoq, kingullermik nap-
paatip suussusersineqarsimasup matussusiinissamut pisinnaatitaaffeqartitsisup paasineqarneraniit, kiisalu 
nappaatip nutaap suussusersineqartup akornanni ikinnerpaamik qaammatit arfinillit ingerlareersimanissaat. 
Aningaasanik tunniussineq utaqqisut allattorsimaffiannut akuersissuteqarnikkut pisimappat qaammatini arfini-
linnik piffissaliineq aatsaat suliaritinnermiit atuutilissaaq. 
 
§ 4. Sillimmaserneqartoq gruppelivimut isumaqatigiissummi piffissap ilanngaassiviusussaasup aalajangersar-
neqarsimasup iluani toquppat, perululluni napparsimanermi aningaasat tunniunneqarsimasut toqusoqartillugu 
aningaasassanit ilanngaatigineqassapput.    
 
§ 5. Perululluni napparsimanermi sillimmaserneqarnermut aningaasanik aalajangersarneqarsimasunik tuni-
neqarnissamut pisinnaatitaaffik sillimmaserneqartup toquneratigut atorunnaassaaq, imaanngippat tamanna 
nallertinnagu FG-mut allaganngorlugu aningaasanik tunniussinissaq qinnguteqaatigineqarsimalluni.  
 
§ 6. Sillimmaserneqartoq gruppelivimut isumaqatigiissummit anisimappat imaluunniit gruppelivimut isumaqati-
giissut soraarnermik imaluunniit allanik peqquteqartumik atorunnaarsimappat, taava aningaasanik tunniussi-
nissaq FG-mut allaganngorlugu saqqummiunneqarsimassaaq piffissap sillimmaserneqarfiusup naaneraniit 

qaammatit arfinillit nallertinnagit. Kingusinnerpaamik piffissarititaasup taassuma qaangiunnerani perulluni nap-
parsimanermi sillimmasiissutip nalunaarutigineqarsimanngitsup aningaasartaanik pissarsinissamut pisinnaati-
taaffik atorunnaassaaq. 
 
§ 7. Perululluni nappaat imatut paasineqassaaq: 
 
A. Nappaassuaq kræfti 
 
1) Nappaassuaq kræfti tassunga ilanngunnagit annertunnginnerusumik siuariartortartut  
Nakorsaruminaatsoq (malign) tinuneq (tumor) tappiorannartutut imatut nalilerneqartoq timip sannaani ajoqu-
teqartoq aqunneqarsinnaanngitsutut timip ipiutaasartaanut qanittunut akulerulluni naajartortoq, kiisalu nakor-
sat misissuineranit naaffimmini uteqqiassinnaasutut paasineqartoq aamma lymfeknudenut [Lymfe sb. (-n) 
(klar væske i blodet) imerajuk, lymfe]1 eqqaminiittunut aamma timimi allanut siaruarsinnaasoq (soorlu ti-
ngummut tartunut) ungasinnerusunut siaruarluni (metastaser). 
 
Matussuserneqartartunut ilaanngillat: 
 

• Kræftinnguukkiartortut (dysplasi aamma ”in situ cancer” sananeqaatit (celler) allanngoriartornerat) 
soorlu assersuutigalugu illissap paavani, iviangini imaluunniit issuunni 

• Mannissaqarfinni allanngoriartortoqarnera (borderline forandringer) 
• Kræfti taamaallaat amermiittoq paasineqartoq, taamaattorli qaqutigoortumik aninnissami kræftin-

nguulluni ingerlaqqittoq 
• Kaposi’s sarkom [kræfti qaqutigoortoq, Kaposis sarkom-imit tunngaveqartoq herpesvirus] 
• Nakasummi tinupanerit ajoqutaanngitsut 
• Tinunerit tassaasut neuroendokrine (karcinoide) 1-imiittoq siaruarluni naajartornera imaluunniit timip 

ilaanut siaruarnera malunnaateqarnani 
 

Nakorsap misissuilluni kræftimik nappaateqarnermik paasinninnera uppernarsineqartutut isigineqassaaq, na-
korsap immikkut ilinniarsimasup timip ipiutaasartaani misissuereerluni (patologisk anatomi) mikroskopi atorlu-
gu timip ipiutaasartaa (biopsi) imaluunniit atorsinnaavaa sananeqaat - celle (cytologi) misissoreerlugu nap-
paateqarnermik paasinninneq. 
 
2. Inuup aavani, imerajummi -lymfe aamma saanermi patermi sananeqaatinut aammik pilersitsisartuni 
kræfteqarneq 
Nappaat ajortoq (malign) inuup aavani, imerajummi -lymfe imaluunniit saanermi patermi sananeqaatinut 
aammik pilersitsisartuni pilersimasoq, taassuma ilisarnaatigaa inuup aavani ilisarnaat allaanerusoq sanane-
qaatit inuup aavaniittut aqunneqarsinnaanngitsumik amerliartornerat aamma annertusiartorluni kiisalu uteqqi-
alluni. 
 

Matussuserneqartartunut ilaapput: 
 

• Akut leukæmi (tassanngaannartumik aakkut kræftimik nappaateqalerneq) 
• Kronisk myeloid leukæmi (patermi aammik sananeqaatikkut kræfteqarneq) 
• Myelomatose (patermi kræfteqarneq) 
• Non-Hodgkin’s lymfom (imerajummi -lymfe kræfteqarneq) 
• Hodgkin’s lymfom i stadie ll-lV  imerajummi -lymfe- kræfteqarneq) 
• Højrisiko myelodysplastisk syndrom (MDS) (Patermi kræfteqarneq) 
• Kronisk myelomonocytær leukæmi (CMML) (Aakkut kræfteqarneq) 

 
Nakorsap misissuilluni kræftimik nappaateqarnermik paasinninnera uppernarsineqartutut isigineqassaaq, na-
korsap immikkut ilinniarsimasup timip ipiutaasartaani misissuereerluni mikroskopi atorlugu aamma/ imaluun-
niit inuup aavanik, saanermi patermi imaluunniit timip ipiutaasartaani flowcytometri atorlugu misissuereerner-
migut nappaateqarnermik paasinninnera.  

Taamatuttaaq katsorsarneqartussatut pisariaqartunut ilaapput:  
 

• Kronisk lymfatisk leukæmi (CLL)/småcellet lymfocytært lymfom (SLL) (Inuup aammigut kræfternera 
(CLL)/imerajummigut -lymfe kræfteqarnera katsorsarneqarsinnaanngitsoq (SLL)  

• Essentiel trombocytose (Patermi kræfteqarneq) 
• Polycytæmia vera (Aammi kræfteqarneq) 

                                                           
1 uani: (http://ilinniusiorfik.gl/oqaatsit/daka?l=1&a0=&a1=&e0=&e1=) nassuiaassutigineqartoq 

• Myelofibrose (Patermi kræfteqarneq pateq eqikkiartorluni) 
  
Una “nakorsarneqarnissamik pisariaqartitsisut” imatut paasineqassaaq nappaat nakorsarneqassaguni inuup 
sananeqaatai toqusarlugit nakorsarneqartussaq (ilanngullugit kemoterapi, qinngornernik aamma biologiskiu-
sumik katsorsaaneq) nappaat toraarlugu. Acetylsalicylsyre, binyrebarkhomon aamma aaviartilluni nakorsar-
neqarneq inuup sananeqaataanik toqusaalluni i nakorsartinnertut isigineqanngilaq. 
 
Nappaat kræfti imaattoq piumasaqaataalluni nappaat katsorsarneqartussaasoq nakorsap nappaateqarnermik 
paasinninnerata uppernarsineqartutut isigineqassaaq, ullormi tassaasumi nappaassuarmik kræftimik misissu-
inermik imaluunniit inuup aammigut imaluunniit imerajummigut kræfteqarnermik misissuinermik immikkoor-
tortaqarfimmi, inuup napparsimasup misissoriikkanut allattuiffimmi allaneqarfiani, tassani paasinarsisinneqas-
saaq nappaammik katsorsaasoqartariaqarnera. 
 
 
 
  
Matussuserneqartartunut ilaanngillat: 
 

• Forstadier til kræft i blod, lymfe eller de bloddannede organer (Inuup aavani, imaluunniit imerajuani -
lymfe imaluunniit inuup pisataani aammik pilersitsisartuni kræfteqaleqqajaanermut malunniutaasut) 

• Lymfomer alene lokaliseret til huden (Imerajuit taamaallaat inuup amianiittut paasineqartut) 
 
Ataaatsimut § 7 A isigalugu 
Sillimmaserneqartoq piffissap sillimmaserneqarfiusup aallartinnginnerani nakorsamit misissortinnerani nap-
paassuarmik kræftimik napparsimasoq paasineqarsimappat, kiisalu sivikinnerpaamik ukiut qulit  ingerlasi-
mappata piffissami tassani kræftimik nappaateqarsimanngippat, taava aningaasanik pissarsitinneqarnissami-
nut pisinnaatitaavoq, nakorsamit misissortinnikkut paasineqarpat aammaarluni kræftimik nappaateqalersima-
soq, piffissami sillimmaserneqarfiusumi, tassanilu § 7 A-mi piumasaqaataasut eqqortinneqarlutik.  
 
Nakorsamit misissortinnikkut kræftimik nappaateqarnerit paasineqartut marluk tikillugit aningaasanik pissarsi-
aqartoqarsinnaavoq, tassa piffissap sillimmaserneqarfiup iluani nakorsamit misissortinnikkut paasineqartu-
nut, kiisalu tassani § 7 A-mi piumasaqaataat naammassineqarpata. Taamaattorli kræftimik nappaateqarnerit 
nakorsamit misissortinnikkut paasineqartut aappaannut aningaasanik pissarsissagaanni tamatumani piuma-
saqaataavoq sivikinnerpaamik ukiut qulit  ingerlareersimanissaat, tassa piffissami sillimmaserneqarfiusumi 
nakorsamit misissortinnikkut kræftimik nappaateqarnerup paasineqartup siulliup paasineqarneraniit. Taama-
tuttaaq aappassaanik aningaasanik pissarsisinnaanermut piumasaqaataavoq nakorsamit misissortinnikkut 
kræftimik nappaateqarnerup paasineqartup uteqqissimannginnera (recidiv) tassa piffissami ukiut qulit ingerla-
nerini. 
  
B. Uummammi taqqamik milittoorneq (hjerteinfarkt) 
Tassanngaannartumik pisumik uummatip nukiisa nukillaarnerat uummatip ilaanut tassunga aap ingerlaarne-
rata naammakkunnaarneranit pissuteqartumik. 
 
Nakorsap misissuilluni napparsimanermik paasisaqarnera uppernarsaasersorneqarsinnaassaaq tassanilu 
tunngavigineqassaaq: 
 

• Aammi akuusut ilisarineqarsinnaasumik qaffassimappata aamma apparsimappata (troponiner ima-
luunniit CK-MB) 

Tassunga ilanngunneqassaaq minnerpaamik tunngavissaasut arlaat ataaseq: 
 

• Napparsimanerup ingerlasimanera tassanngaannartumik ilisarnartumik pilersartunik ataavartumik sa-
kissakkut anniaateqartarnerit imaluunniit 

• Tamatumunnga ilutigitillugu elektrokardiografimi allannguutaasut, taakku nakorsap misissuinermini 
paasisaanut tassanngaannartumik myokardieinfarkt-imut assersuunneqarsinnaassapput 

 
Nakorsap misissuinermigut paasinninnermit aalajangiinertut isigineqassaaq matuma siuliani piumasaqaataa-
sut naammassineqarpata aamma nakorsamit immikkut kardiologimut tunngasumik ilinniarsimasumik uum-
mammi milittoorsimaneq (hjerteinfarkt) misissuinermi paasineqarluni aalajangerneqarpat. 
 
Sillimmaserneqartup tamatuma siornatigut napparsimanera nakorsamit misissortilluni paasineqarsimappat, § 
7 C (uummammi taqarsuakkut suliaritinneq imaluunniit taqarsuup ballonngimik neruttorneqarnera - bypasso-
peration eller ballonudvidelse) aamma/imaluunniit § 7 W  (uummammut batteriilertinneq - indoperation af 



 
 

ICD-enhed) aamma/imaluunniit § 7 X (uummatip aammik ingerlaartitsinera annikillisimappat - kronisk hjer-
tesvigt), taava sillimmaserneqartoq § 7 B tunngavigalugu aningaasanik pissarsinissaminut piumasaqaateqar-
sinnaanngilaq.  
 
C. Pilatsilluni taqarsuakkut suliaritinneq imaluunniit taqarsuarmik ballonngimik neruttuineq taqqarsu-
it kalkinittoorsimanerat pissutigalugu   
Uummammut tunngasumik suliaritinneq taqarsuit kalkinittoorsimanerat (revaskularisering) pissutigalugu tas-
sunga ilaallutik taqarsuaq ataaseq arlaqartulluunniit taqqanik aamma/imaluunniit taqarsuarnik nuussilluni 
taarsiinikkut, imaluunniit ballonngi atorlugu taqarsuarnik neruttuineq uummammi taqarsuarmi ataatsimi ima-
luunniit arlaqartuni. 
 
Pilatsilluni uummammut tunngasumik suliaritinnermi aningaasanik tigusaqarnissamut pisinnaatitaaffeqarto-
qarpoq, imaappat sillimmaserneqartoq utaqqisut allattorsimaffianni akuerisaasimalluni. 
 
Ballonngi atorlugu taqarsuarmik neruttuinermi suliaritinneq naammassineqarsimassaaq.  
 
Nakorsap misissuineratigut napparsimanerup paasineqarsimanera qaammatisiutit ulluanni suliarineqarfiusu-
mi paasineqartutut isigineqassaaq. Pilersaarutaasumik pilatsilluni taqarsuakkut suliaritinnermi qaammatisiutit 
ulluat tassaavoq utaqqisut allattorsimaffianni akuerineqarneq.  
 
Imaappat sillimmaserneqartoq tamatuma siornatigut nakorsap misissuineratigut nappaateqartoq paasineqar-
simalluni, § 7 B (uummatikkut taqqamik milittoorneq) aamma/imaluunniit § 7 W (ICD batteriimik ikkussiffigine-
qarneq) aamma/imaluunniit § 7 X (tassanngaannaq uummammik unittoorneq), taava sillimmaserneqartoq § 7 
C naapertorlugu aningaasanik tigusaqarnissaminut piumasaqarsinnaanngilaq.  
 
D. Uummatip miligaani suliaritinneq 
Uummatip miligaani ajoquteqarnerup pilersaarutaareersumik imaluunniit suliaritereerneq uummatip miligaa 
mekaniskiusumik imaluunniit biologiskiusumik aammattaaq inuup allap pianik imaluunniit plastikimik taarser-
lugu ikkussivigineqarneq.  
 
Pilersaarutaareersumik suliaritinnermi sillimmaserneqartoq utaqqisut allattorsimaffianni akuerineqarsima-
suussaaq. 
 
Nakorsap misissuineratigut napparsimanerup paasineqarsimanera qaammatisiutit ulluanni suliarineqarfiusu-
mi paasineqartutut isigineqassaaq. Pilersaarutaasumik suliaritinnermi qaammatisiutit ulluat tassaavoq utaqqi-
sut allattorsimaffianni akuerineqarneq.  
 
E. Qaratsakkut aanaartoorneq imaluunniit qaratsami taqqamik milittoorneq (apopleksi) 
Tassanngaannartumik qaratsakkut imaluunniit qaratsap quassugartaatigut ajoquserneq tamatumunnga iluti-
gitillugu qaratsamik atuisinnaajunnaartutut malunnarsineq nalunaaquttap akunnerinik 24-nik sivisunerusumik 
sivisussuseqartumik, tassa taqqap milinnerata (emboli) imaluunniit taqqap milinnerata (trombose) kinguneri-
saanik milikartoornermik, qaratsami imaluunniit qaratsap ameraasaani aanaartoornikkut. Taamaattoqarpat 
pigineqassaaq qaratsamik tarrarsortinnikkut (CT/MR) – hjernescanning - siuliani taaneqartunik ajoquteqarne-
rit takuneqarsinnaassallutik. 
 
Taqqamik milittoorsimaneq qaratsamik tarrarsortinnikkut - (CT/MR) hjernescanning – takuneqarsinnaanngip-
pat, tassani pisoq ilanngunneqassaaq nalinginnaasumik qaratsami taqqap milittoorsimanera nakorsamit ta-
kuneqarsinnaappat, aamma qaratsamik atuisinnaajunnaartutut takuneqarsinnaasumik malunnartoqarpat, 
soorlu nukillaarnerit, oqalunnermi ajornartorsiorneq, isigisinnaassutsikkut akornuteqarneq imaluunniit eqqar-
sarsinnaanerup annikillinera. 
 
Qaratsamik atuisinnaajunnaarnerup malunnarsinera siusinnerpaamik qaammatit 3-t kingornatigut nalilerne-
qarsinnaavoq. 
 
Nakorsap misissuineratigut napparsimanerup paasineqarnera atuutilertutut isigineqassaaq matuma siuliani 
piumasaqaatit eqqortinneqarpata, aamma nakorsap immikkut qaratsami nappaatinik ilisimasallip uppernarsa-
reerpagu qaratsamik atuisinnaajunnaartutut takuneqarsinnaasumik malunnartoqartoq aamma nakorsap mi-
sissuinermigut qaratsakkut aanaartoorsimaneq paasippagu. 
 
Matussuserneqartartunut ilaanngillat: 
 

• Piffissami sivisunngitsumi qaratsap iltimik amigaateqarnera - Transitorisk  cerebral iskæmi (TCI) 



 
 

/Transitorisk  iskæmisk attak (TIA) – aamma taamatut taaneqartartoq 
• Qaratsami milikartoorsimanerit qaratsamik tarrarsortinnikkut - (CT/MR) hjernescanning – nalaatsortu-

mik paasineqartoq, soorlu assersuutigalugu allamik nappaammik misissuinermut atatillugu 
• Taqqanik milittoornerit imaluunniit aanaartoornerit sianiutini avataniittuni, tassa imaappoq qaratsap 

avataaniittuni, soorlu isini aamma siutini 
 
F. Qaratsami taqarsuarni allisoornerit puutut ilusilit (aneurisme) imaluunniit qaratsami taqarsuit inun-
nguutsimit ajoquteqartut (AV-malformation) aammattaaq qaratsami taqqatigut tinusoornerit (kaver-
nøst angiom)   
Qaratsami taqarsuarni allisoornernik puutut ilusilinnik, taqarsuarnik inunnguutsimit ajoquteqartunik imaluun-
niit qaratsap taaqatigut tinusoornernit pilersaarutaasumik pilattaaneq imaluunniit pilattaaneq naammassine-
qareerpat, taakku qaratsami taqarsuit tarrarsortinnikkut (angiografi) imaluunniit CT/MR scanning atorlugu mi-
sissorneqarlutik paasineqarsimassapput. 
 
Matussusiinermut aammattaaq ilaavoq pilatsittussatut naliliisoqarsimagaluarluni, kisianni teknikkimik pissute-
qartumik pilatsinneq ingerlanneqarsinnaanani. 
 
Nakorsap misissuineratigut napparsimanerup paasineqarsimanera qaammatisiutit ulluanni pilatsiffiusumi 
paasineqartutut isigineqassaaq. Pilersaarutaasumik pilatsinnermi qaammatisiutit ulluat tassaavoq utaqqisut 
allattorsimaffianni akuerineqarneq. Pilatsinneq teknikkimik pissuteqartumik pisinnaasimanngippat, taava 
qaammatisiutit ulluat allattuiffimmi – journalimi – qaratsamik misissuisarfittut imaluunniit qaratsamik pilattaa-
sarfittut immikkoortortaqarfimmi allanneqarsimasoq, tassa pilatsittussatut naliliisoqarsimagaluarluni kisianni 
teknikkimik pissuteqartumik pilatsinneq ingerlanneqarsinnaanngitsoq atuutissaaq. 
 
G. Qaratsami aamma qiteqqami tinunerit naviananngitsut ilaat  
Tinunerit naviananngitsut ilaat qaratsami, qaratsap quassugartaani, qiteqqami imaluunniit taakku ameraasaani 
(qaratsap qiteqqallu sianiutaanni) tamakku tassa 
 

• pilatsinnikkut peerneqarsinnaanngippata (piivillugit) imaluunniit 
• piivillugit pilattaanerup kingornatigut sianiuteqarfinni kingunerluppata, tamatumalu kingunerisaanik a-

joquteqalernerup annertussusia minnerpaamik 15 %-iulluni Arbejdsmarkedets Erhvervsikring - "suli-
nermi ajutoornermi inuussutissarsiortunik sillimmasiineq " ajoquteqalersimanerup annertussianut tabe-
lia malillugu. Qanoq annertutigisumik ajoquteqalersimaneq siusinnerpaamik pilatsereernerup kingor-
natigut qaammatit 3-t qaangiuppata nalilerneqassaaq. Imaluunniit 

• pilatsittussatut naliliisoqarsimagaluarluni, kisianni teknikimik pissuteqartumik pilatsinneq ingerlanne-
qarsinnaanani. 

 
Nakorsap misissuineratigut napparsimanerup paasineqarsimanera qaammatisiutit ulluanni suliarineqarfiusu-
mi paasineqartutut isigineqassaaq. 
 
Pilatsinneq teknikkimik pissuteqartumik pisinnaasimanngippat, taava qaammatisiutit ulluat allattuiffimmi – jo-
urnalimi – qaratsamik misissuisarfittut immikkoortortaqarfimmi allanneqarsimasoq, tassa pilatsittussatut nali-
liisoqarsimagaluarluni kisianni teknikkimik pissuteqartumik pilatsinneq ingerlanneqarsinnaanngitsoq atuutis-
saaq. 
 
Matussuserneqartartunut ilaanngillat: 
 

• Pullartat imallit ameraasallit imaluunniit timip ipiutaasaani allanngornerit (cyster el. granulomer) 
• Schwannomer/neurinomer, taakkununnga ilanngullugit acusticusneurinomer 
• Hypofyseadenomer (Qinersermi qaratsamut atasumi puernerit) 

 
H. Dissemineret sklerose 
Nappaat anigorneqarsinnaanngitsoq nakorsanit imatut ilisarnaaserneqartoq qaratsamut sunniuteqartarnerit  
– attakker – qaratsami qiteqqamilu sianiutinit assigiinngitsuneersut uteqqiallutik nikissinnaajunnaarsitsillutik 
sunniuttarlutik.     
 
Nakorsap misissuineratigut napparsimanerup paasineqarsimanera uppernarsaasersorneqassaaq pisoq ataa-
seq imaluunniit pisut arlallit sunniuteqartartut (attakker) suuneri nassuiarneqarluarlutik, taakku dissemineret 
sklerosemut naatsorsuunneqassallutik. Tamatuma saniatigut primær progressiv sklerose matussuserneqar-
tarpoq. Nakorsap misissuineratigut napparsimanerup paasineqarsimanera uppernarsineqarsimassaaq, mi-
sissuinerit makku pingasut akornanni ikinnerpaamik ataatsimi:   
 



 
 

• lgG-ip kisitsisaa imaluunniit oligoklonale båndit2 qiteqqap imerpalasortaaniitut qaffassimassapput 
• VEP-imi – misissuineq qaratsap qaamanermik sunnerneqarluni qisuariartarneranik – tassani qaratsap 

qisuariarnera sivitsorsimassaaq (naammanngilaq nakorsap misissuinerani isip qinnguata ameraasaa-
ni – nervus opticus – ajoquteqarneq paasineqarpat) 

• MR-scanning atorlugu qiteqqami qaratsamilu sianiutit pissusiat allanngorsimassaaq, imerpalasumi 
qaqortumi  ajoquteqalersimanerit arlaliussapput 

 
Nakorsap misissuineratigut napparsimaneq paasineqarsimasutut isigineqassaaq matuma siuliani piumasa-
qaataasut naammassineqarsimappata, kiisalu nakorsap qaratsamut tunngatillugu immikkut ilisimasallip dis-
semineret sklerose-mit nappaateqarneq misissuinermigut paasippagu. 
 
I. Sianiutinit pissuteqartumik aalariaatsikkut nappaateqarneq - Motorisk nervecellesygdom (MND)  
Sianiutinit pissuteqartumik aalariaatsikkut nappaateqarneq (MND) taakkua tassaapput: 
 

• Amyotrofisk lateral sklerose (ALS) 
• Progressiv bulbær parese (PBP) 
• Progressiv muskelatrofi (PMA) 
• Primær lateral sklerose (PLS) 

 
Nakorsap misissuineratigut napparsimaneq paasineqarsimasutut isigineqassaaq nakorsap qaratsamut tun-
ngatillugu immikkut ilisimasallip misissuineratigut napparsimaneq taaneqartut ilaat arlaat paasippagu. 
 
J. Nukitsigut aamma sianiutikkut nappaatit ilaat - visse muskel- og nervesygdomme 
Nukitsigut nukillaariartornermik nappaateqarnerit - progressiv muskeldystrofi – ilaat taassaapput: 
 

• Facio-/scapulo-/humeral dystrofi 
• Limb-girdle muskeldystrofi 
• Myastenia gravis 
• Hereditær  motorisk  sensorisk  neuropati  (tamatuma siornatigut taaguutigisimasaa Mb.Charcot-Ma-

rie-Tooth), imaluunniit 
• Inklusionslegememyositis 

 
Nakorsap misissuineratigut napparsimaneq paasineqarsimasutut isigineqassaaq nakorsap qaratsamut tun-
ngatillugu immikkut ilisimasallip misissuineratigut napparsimaneq taaneqartut ilaat arlaat paasippagu. 
 
K. Hiv-mik aalersortinnikkut imaluunniit sulinermik pissuteqartumik tunillatsinneq 
Hiv-mik aalisortinnikkut tunillatsinneq piffissap sillimmaserneqarnerup aallartiffiata kingornatigut.   
 
Taamaallaat inuit, Sundhedsstyrelsenimit aalersortinnikkut hiv-mik tunillatsissimanertik pissutigalugu pisin-
naatitaaffeqartutut nalilerneqarsimasut, sillimmasiinermit aningaasanik pissarsiaqarnissamut piumasaqaatinik 
naammassinnittutut isigineqarput.   
 
Taakku saniatigut inuit ilaatinneqartut tassaapput, inuussutissarsiutigalugu sulinerminnut atatillugu suliner-
minni ikilernermikkut, imaluunniit ameraasamikkut tunillatsillutik hiv-mik tunillatsissimasut.  
 
Tunillatsissimanerup uppernarsaaserneqarnissaanut piumasaqaataavoq ajutoornerup sulinermi ajutoornertut 
nalunaarutigineqarsimanera, aammattaaq tunillatsissinnaanerup kingornatigut sapaatit akunnerata siulliup 
ingerlanerani hiv-mik misissortinneq ingerlanneqarsimappat, tamatuma kingornatigut hiv-mik misissortinner-
mi tunillatsissimaneq paasineqarsimassaaq qaammatit 12-t ingerlaneranni. 
 
Nakorsap misissuineratigut napparsimaneq paasineqarsimasutut isigineqassaaq matuma siuliani piumasa-
qaataasut naammassineqarsimappata, kiisalu nakorsap tunillatsisimanernut immikkut ilisimasallip hiv-mik 
nappaateqarneq misissuinermigut paasippagu. 
 
L. Aids 
Inuup nappaammut akiuussutissaani nappaateqalersimaneq human immundefekt virus-imit (hiv) tunillatsissi-
manermik pissuteqartoq. 
 
Nakorsap misissuineratigut napparsimaneq paasineqarsimasutut isigineqassaaq, paasineqartup Sundheds-
styrelsenimit aids-mik nappaateqarnermut nalunaaruteqarnissamut pisussaaffinnut aalajangiinermi tunngaviit 

                                                           
Uani: 2 https://medeno.dk/smerteordbog/ nassuiaassutigineqarpoq. 

https://medeno.dk/smerteordbog/


 
 

naammassineqarsimassapput. 
 
Nakorsap misissuineratigut napparsimaneq paasineqarsimasutut isigineqassaaq matuma siuliani piumasa-
qaataasoq naammassineqarsimappat, kiisalu nakorsap tunillatsisimanernut immikkut ilisimasallip aids-mik 
nappaateqarneq misissuinermigut paasippagu. 
 
Sillimmaserneqartoq piffissap sillimmaserneqarfiusup aallartinnginnerani nakorsamit misissorneqarluni hiv-
mik nappaateqartoq paasineqarsimappat, taava sillimmaserneqartoq § 7 L naapertorlugu aningaasanik pis-
sarsiaqarnissaminut pisinnaatitaaffeqanngilaq.  
 
M. Anigorsinnaanngisamik tartut atorunnaarnerat 
Tartut atorunnaarnerat ima annertutigisoq tartut marluullutik anigorneqarsinnaanngitsumik aamma atoqqis-
sinnaajunnaarlutik, tamatumalu kinguneralugu ataavartumik aalersortittarnissaq (dialyse) imaluunniit allanik 
tartulertinnissaq pisariaqalerluni. 
 
Pilersaarutaareersumik tartulersinneq tartumik nekronimik, taava sillimmaserneqartoq utaqqisut allattorsimaf-
fianni piviusumik utaqqisutut akuerineqarsimasuussaaq. 
 
Nakorsap misissuineratigut napparsimaneq paasineqarsimasutut isigineqassaaq, ataavartumik aalersortittar-
nissaq (dialyse) aallartinneqarpat. Tartoq taarserneqarpat inuup uumasup tartuanik, taava nakorsap misissui-
neratigut napparsimaneq paasineqarsimasutut isigineqassaaq qaammatisiutit ulluanni tartulersiffiusumi, kii-
salu pilersaarutaareersumik tartulersinneq tartumik nekronyrimik, taava nakorsap misissuineratigut napparsi-
maneq paasineqarsimasutut isigineqassaaq qaammatisiutit ulluanni utaqqisut allattorsimaffianni piviusumik 
utaqqisutut akuerineqarfiusumi. 
 
N. Annertuumik pilatsilluni timip pisataanik taarsiineq 
Annertuumik pilatsilluni timip pisataanik pilersaarutaasumik taarsiineq imaluunniit taamatut suliaritereerneq, 
tassunga ilanngullugit uummat, puak, tinguk, aqajaqqup sanilequtaanik imaluunniit stamceller/pateq, tassani 
sillimmaserneqartoq tigusisuulluni.  
 
Annertuumik pilatsilluni timip pisataanik pilersaarutaasumik taarsiinermi sillimmaserneqartoq utaqqisut allat-
torsimaffianni piviusumik utaqqisutut akuerineqarsimasuussaaq.  
 
Nakorsap misissuineratigut napparsimaneq paasineqarsimasutut isigineqassaaq qaammatisiutit ulluat anner-
tuumik pilatsilluni timip pisataanik taarsiiffiusoq. Annertuumik pilatsilluni timip pisataanik pilersaarutaasumik 
taarsiinermi pineqarpoq qaammatisiutit ulluat utaqqisut allattorsimaffianni piviusumik utaqqisutut akuerineqar-
fiusoq. Annertuumik pilatsilluni timip pisataanik ukuninnga autologe stamceller/patermik taarsiinermi nakor-
sap misissuineratigut napparsimaneq paasineqarsimasutut isigineqassaaq qaammatisiutit ulluat annertuumik 
pilatsilluni timip pisataanik taarsiiffiusoq 
 
P. Nappaat Parkinson (paralysis agitans) 
Nappaat Parkinson pingaarneq malunnaatit pingaarnerit tassaallutik nukinnik sukattooqqaneq (muskelrigidi-
tet), timip ilaata sajuttarnera (tremor) imaluunniit tassanngaannaq nikeriarluni periataarsinnaajunnaarneq (oli-
gokinesi). Nappaatip Parkensonip ilisarnaatai sianiutilunnermi nakorsaatinit pissuteqartut ilaatinneqanngillat.   
 
Nakorsap misissuineratigut napparsimaneq paasineqarsimasutut isigineqassaaq nakorsap qaratsamut tun-
ngatillugu immikkut ilisimasallip nappaammik Parkinsonimik k nappaateqarneq (paralysis agitans) misissui-
nermigut paasippagu. 
 
Nakorsap misissuineratigut napparsimanermik paasinninneq 1. januaari 2002 aallarnerfigalugu matussuser-
neqarpoq. 
 
Q. Tappingerneq 
Tamakkiisumik aamma uteqqissinnaanngitsumik isini illugiinni isigisinnaaneq annaaneqarpat, tassani isimi 
pitsaanerusumi isiginnissinnaanerup annertussusia tassaappat 1/60 imaluunniit appasinnerulluni. 
 
Nakorsap misissuineratigut napparsimaneq paasineqarsimasutut isigineqassaaq nakorsap isitigut nappaati-
nut tunngatillugu immikkut ilisimasallip isigisinnaajunnaarsimaneq allattuiffimmi – journal – uppernarsarpagu. 
 
Nakorsap misissuineratigut napparsimaneq paasinninneq 1. januaari 2002 aallarnerfigalugu matussuserne-
qarpoq. 
 



 
 

R. Tusilartunngorneq 
Tamakkiisumik aamma uteqqissinnaanngitsumik siutini illugiinni tusaasaqarsinnaaneq annaaneqarpat, tu-
saasaqarsinnaassuseq tassaalluni 100 dB imaluunniit qaangerlugu nipit maligaasai tamaasa eqqarsaatigalu-
git. 
 
Nakorsap misissuineratigut napparsimaneq paasineqarsimasutut isigineqassaaq nakorsap siutitigut nappaa-
tinut tunngatillugu immikkut ilisimasallip tutsarluttunik misissuisarfittut immikkoortortaqarfimmi tusaasinnaa-
junnaarsimaneq nalilersoreerpagu aamma allattuiffimmi – journal – uppernarsarpagu. 
 
Nakorsap misissuineratigut napparsimaneq paasinninneq 1. januaari 2002 aallarnerfigalugu matussuserne-
qarpoq. 
 
S. Aortami nappaateqarneq (taqarsuami tillertumi nappaateqarneq) 
Aortami nappaateqarnermut ilaapput: 

• Taqarsuarmi tillertup ilaani aalajangersimasumi neruttuineq (aortaaneurisme) 5 centimeterinik anner-
tunerusumik diameterilimmik 

• Taqarsuarmi tillertup ilaani aalajangersimasumi neruttuineq (aortaaneurisme) pilattarneqarsimasoq 
• Taqarsuarmi tillertumi putusoorneratigut sakissat iluani aanaartoorneq (aortaruptur) 
• Taqarsuarmi tillertumi kimillannerup kingornatigut ilummut aamma taqarsuup tillertup iigaata iluanut 

aanaartoorneq (aortadissektion) imaluunniit 
• Taqarsuup tillertup tamakkiisumik eqittoornera (total aortaokklusion). 

 
Taaguummi aortami ilanngunneqarput taqarsuup tillertup ilaa sakiammiittoq (thorakale) aamma aortap ilaa 
naat tungaaniittoq (abdominale), kisianni avalequtaasai pinneqanngillat. 
 
Nakorsap misissuineratigut napparsimaneq uppernarsarneqassaaq makku arlaat atorlugit misissuinermi:  
 

• Ultralydscanning 
• Ekkokardiografi, imaluunniit 
• CT/MR-scanning 

 
Nappaatip imatut taaguuteqartup aortaaneurisme nakorsap misissuineratigut paasinninnermut piffissaritinneqas-
saaq qaammatisiutit ulluat pilattartilluni suliaritinneq, imaluunniit taqarsuarmik tillertumik neruttuineq 5 cm. sinner-
lugu diameterimi. 
 
Imaattoqartillugu aortaruptur, aortadissektion aamma taqarsuup tillertup tamakkerluni eqittoornera (aortaok-
klusion) pillugu nakorsap misissuineratigut napparsimaneq paasineqarsimasutut isigineqassaaq nakorsatut 
misissuinermi nassaartoqarsimappat, kiisalu makkua atorlugit ultralyd, ekkokardiografi imaluunniit CT/ MR-
scanning. 
 
Nakorsap misissuineratigut napparsimanermik paasinninneq 1. januaari 2005 aallarnerfigalugu matussuser-
neqarpoq. 
 
T. Qaratsami imaluunniit qaratsap ameraasaatigut aseruuttoornerup kingunerisai 
Qaratsami, qaratsap sianiutaasa mannguatigut imaluunniit qaratsap ameraasaatigut aseruuttoornerup qarat-
samut kingunerisai taamaaginnartussanngortut, tassa bakterianik, virusinik imaluunniit svampenik pissute-
qartut. Taakku qaratsamut kingunerluutit taamaaginnartussanngortut kingunerissavaat  ajoquteqalernerup 
annertussusia minnerpaamik 8 % Arbejdsmarkedets Erhvervssikringip - “sulinermi ajutoornermi inuussutis-
sarsiortunik sillimmasiineq”   ajoquteqalersimanerup annertussianut tabelia malillugu. 
 
Nakorsap misissuineratigut napparsimaneq paasineqassaaq makku aallaavigalugit: 
 

• Qiteqqap imertaani tappiorannartunik malugisaqartoqarsimassaaq, imaluunniit 
• Qiteqqap imertaani misissuineq erseqqissumik aseruuttoqarneranik takutitsissaaq (pleocytose), tassu-

nga ilanngullugit aammi akuusut qaqortut aamma protein qaffassimassapput, ilanngunneqarsinnaa-
voq CT/MR-scanning 

 
Qanoq annertutigisumik ajoquteqalersimaneq siusinnerpaamik qiteqqap imertaani missuereernerup, tassani 
takuneqarsinnaalluni qaratsami imaluunniit qaratsap ameraasaatigut aseruuttoorneq, kingornatigut qaamma-
tit 3-t qaangiuppata nalilerneqassaaq. Qanoq annertutigisumik ajoquteqalersimaneq qaratsap nakorsaanik 
imaluunniit aseruuttoornernut nakorsamit immikkut ilinniagaqarsimasumit nalilerneqarsimassaaq aamma up-
pernarsarneqarsimalluni.  



 
 

 
Piumasaqaatit matuma siulianiittut naammassineqareerpata nakorsap misissuineratigut nappaateqarneq 
paasineqarsimasutut isigineqassaaq, qiteqqap imertaani misissuinerup qaratsami imaluunniit qaratsap ame-
raasaani aseruuttoornermik takutitsisup ulluata qaammatinik pingasunik qaangiunneratigut. 
 
Nakorsap misissuineratigut napparsimaneq paasinninneq 1. januaari 2005 aallarnerfigalugu matussuserne-
qarpoq. 
 
U. Borreliamik aseruuttoornerup imaluunniit Tick Borne Encephalitis (TBE) kingunerisai 
Sivisuumik imaluunniit anigorsinnaanngisamik flåt-imik kiitinnerup kingornatigut neuroborreliose-qarneq ta-
matuma kinguneralugu qaratsami kingunerlutsitsineq taamaaginnartoq. Taakku qaratsamut kingunerluutit 
taamaaginnartussanngortut kingunerissavaat  ajoquteqalernerup annertussusia minnerpaamik 8 % Ar-
bejdsmarkedets Erhvervssikringip - “sulinermi ajutoornermi inuussutissarsiortunik sillimmasiineq” ajoquteqa-
lersimanerup annertussianut tabelia malillugu. 
 
Nakorsap misissuineratigut napparsimaneq paasineqarsimasutut isigineqassaaq qiteqqap imertaani misissui-
simaneq tunngavigalugu borrelia-/TBE-mut tunngasunik akiuussutissaqarneq paasineqarpat.  
 
Qanoq annertutigisumik ajoquteqalersimaneq siusinnerpaamik qiteqqap imertaani misissuereernerup, tassa-
ni takuneqarsinnaalluni Borreliamik imaluunniit Tick Borne Encephalitis (TBE) aseruuttoorsimaneq, kingorna-
tigut qaammatit 3-t qaangiuppata nalilerneqassaaq. Qanoq annertutigisumik ajoquteqalersimaneq qaratsap 
nakorsaanik imaluunniit aseruuttoornernut nakorsamit immikkut ilinniagaqarsimasumit nalilerneqarsimassaaq 
aamma uppernarsarneqarsimalluni.  
 
Piumasaqaatit matuma siulianiittut naammassineqareerpata nakorsap misissuineratigut nappaateqarneq 
paasineqarsimasutut isigineqassaaq, qiteqqap imertaani misissuinerup Borreliamik imaluunniit Tick Borne 
Encephalitis (TBE) aseruuttoornermik takutitsisup ulluata qaammatinik pingasunik qaangiunneratigut. 
 
Nakorsap misissuineratigut napparsimaneq paasinninneq 1. januaari 2005 aallarnerfigalugu matussuserne-
qarpoq. 
 
V. Uutiternerit, qerunnerit imaluunniit ætsernerit annertunerusut   
Uunermi ikit, qerunnerit imaluunniit ætsertinnerit 3. gradimik, taakku sillimmaserneqarsimasup minnerpaamik 
timaata 20 procentia eqqorsimallugu.    
 
Nakorsap misissuineratigut napparsimaneq paasineqarsimasutut isigineqassaaq piumasaqaatit matuma siu-
litaanniittut naammassineqarpata aamma uutiternermut immikkoortortaqarfimmi nalilersuineq aamma upper-
narsaaneq allattuiffimmi – journal – uppernarsarneqarpat. 
 
Nakorsap misissuineratigut napparsimaneq paasinninneq 1. januaari 2007 aallarnerfigalugu matussuserne-
qarpoq. 
 
W. ICD-atortumik (uummammik qupinnguallatsitsisartoq) ajorteqqinnginnissamut isumaluutitut pilat-
silluni ikkussivigineqarneq  
Pilattaalluni ikkussineq inummut ikkussinnaasumik cardioverter defibrillator (ICD) tamatumani pissutaalluni 
tamatuma siornatigut inuunermik navianartorsiortitsisumik uummatip tillernerata akornusersorneqarnera (se-
kundær profylakse) uppernarsaasersugaasoq.    
 
Nakorsap misissuineratigut napparsimanerup paasineqarsimanera qaammatisiutit ulluanni suliarineqarfiusu-
mi paasineqartutut isigineqassaaq.  
 
Matussusiinermut ilaatinneqanngilaq pacemakerimik nalinginnaasumik pilattaalluni ikkussineq. 
 
Sillimmaserneqartoq tamatuma siornatigut napparsimanera nakorsamit misissortilluni paasineqarsimappat, § 
7 B (uummammi taqarsuakkut milittoorneq) aamma/imaluunniit § 7 C (uummatip taqarsuatigut suliaritinneq 
imaluunniit taqarsuup ballonngimik ammarsarneqarnera) aamma/imaluunniit § 7 X  (uummammik tassan-
ngaannartumik unittoorneq), taava sillimmaserneqartoq § 7 W naapertorlugu aningaasanik pissarsiaqarnis-
samut piumasaqaateqarsinnaanngilaq. 
 
Nakorsap misissuineratigut napparsimaneq paasinninneq 1. januaari 2014 aallarnerfigalugu matussuserne-
qarpoq. 
 



 
 

X. Tassanngaannartumik uummammik unittoorneq ICD/CRT-imik imaluunniit sivisuumik atasinnaasu-
mik uummatikkut mekaniskiusumik pumpilersinneq, soorlu assersuutigalugu Heartmate 
Tassanngaannartumik uummammik unittoorneq ventrikel-imi saamerlermi 35 procentimik imaluunniit taanna 
ataallugu uummatip tillernermini aammik aniatitsinera  (uddrivningsfraktion - EF) annikillisimappat naak an-
nertunerusumik nakorsaatit atorlugit nakorsarneqaraluarluni. Pilattaalluni ikkussineq naammassineqarsimas-
saaq pacemakeritut atortunik nutaaliaalluinnartunik soorlu (cardioverter defibrillator (ICD-enhed) imaluunniit 
biventrikulær pacemaker (CRT-enhed)) imaluunniit sivisuumik atasinnaasumik uummatikkut mekaniskiusu-
mik pumpimik ikkussisoqarsimassalluni.    
 
Nakorsap misissuineratigut napparsimanerup paasineqarsimanera qaammatisiutit ulluanni suliarineqarfiusu-
mi paasineqartutut isigineqassaaq, matuma siuliani piumasaqaatit naammassineqarpata. 
 
Matussusiinermut ilaatinneqanngilaq pacemakerimik nalinginnaasumik pilattaalluni ikkussineq. 
 
Sillimmaserneqartoq tamatuma siornatigut napparsimanera nakorsamit misissortilluni paasineqarsimappat, § 
7 B (uummammi taqarsuakkut milittoorneq) aamma/imaluunniit § 7 C (uummatip taqarsuatigut suliaritinneq 
imaluunniit taqarsuup ballonngimik ammarsarneqarnera) aamma/imaluunniit § 7 W  (Pilatsilluni ICD-mik ik-
kussiffigineqarneq), taava sillimmaserneqartoq § 7 X naapertorlugu pissarsiaqarnissamut piumasaqaateqar-
sinnaanngilaq. 
 
Nakorsap misissuineratigut napparsimaneermik paasinninneq 1. januaari 2016 aallarnerfigalugu matussuser-
neqarpoq, taamaattorli sivisuumik atasinnaasumik uummatikkut mekaniskiusumik pumpimik pilatsilluni ikkus-
sivigineqarneq, soorlu assersuutigalugu Heartmate, 1. Januaari 2017 aallarnerfigalugu matussuserneqarpoq. 

